
Pou Piblikasyon Imedyat: 28 fevriye 2013 

GOUVENE CUOMO ANONSE PWOGRAM DFS POU BANK YO KA REYALIZE ONE-ON-ONE AK 

PWOPRIYETE KAY KAP CHECHE LAJAN LAJAN ASIRANS POU SANDY 

 

Gouvènè Andrew M. Cuomo te anonse senk nan pi gwo bank ak ajans prè ipotèk New York pral gen 

reprezantan disponib pou ofri èd one-on-one bay pwopriyetè kay kap chèche dekèsman fon regleman 

asirans Sipè Siklòn Sandy nan Sant Asistans Depatman Sèvis Finansye nan sitiyasyon kataswòf apati lendi 

4 mas jiska samdi 9 mas. 

 

Pwogram lan fèt pou ede pwopriyetè kay ranpli tout demach ki nesesè pou fè bank yo endose chèk 

regleman asirans yo, ki souvantfwa ekri alòd pwopriyetè kay yo ansanm ak bank ouyen ajans prè ipotèk 

yo. Reprezantan bank yo pral kapab tou ede moun kap goumen pou peye ipotèk yo. 

 

Senk bank ak ajans prè ipotèk kap patisipe yo se JPMorgan Chase, Wells Fargo, Bank of America, 

CitiMortgage, ak Ocwen Loan Servicing. Anplis, reprezantan ki soti nan Assurant ap sou plas onon plizyè 

douzenn ti bank ak ajans prè ipotekè. 

 

Gouvènè Cuomo te di konsa: “Pwopriyetè kay pral kabap rankontre fasafas ak bank ouben ajans prè 

ipotèk yo, konsa yo pap bezwen poste dokiman ak chèk ale vini. Bank yo ap rantre nan kanpay 

sansibilizasyon nou ant, sa ki pral fè pwosesis la ale pi vit.” 

 

Benjamin M. Lawsky, Sipèentandan Sèvis Finansye, te di konsa: “Pwogram sa pral bay pwopriyetè kay yo 

kontak dirèk ak reprezantan bank yo pou yo ka ede nan tretman dosye, fè chèk regleman ki apwouve yo, 

epi diskite kijan yo ka jwenn èd si yo gen pwoblèm pou peye ipotèk yo. Sa ap rann pwosesis la pi rapid ak 

pi efikas. Depatman an apresye kooperasyon bank kap patisipe yo.” 

 

Konpayi asirans yo abityèlman ekri chèk yo onon pwopriyetè kay yo ansanm ak bank ouben ajans prè 

ipotèk yo apre regleman yon gwo reklamasyon asirans. Sa vle di bank lan bezwen andose chèk la avan 

pwopriyetè kay la gen fon an lan men l. Andosman doub se yon egzijans nòmal nòt ipotèk ak kontra 

asirans pou pwoteje enterè pou kap bay prè a Bank ka tou mande pou reparasyon yo fèt anvan chèk la 

andose. 

Bonè mwa sa, Depatman Sèvis Finans yo te jwenn bank yo te kenbe plis pase $200 milyon nan fon 

asirans viktim Siklòn Sandy; Depatman an mande bank yo pou itilize maksimòm pouvwa diskresyonè ak 

efò pou akselere dekèman fon yo epi te mande Fannie Mae ak Freddie Mac anonse refòm ijans nan 

règleman yo pou bay bank ak ajan prè ipotèk yo plis pouvwa diskresyonè ankò pou dekèse fon. 

 

Fannie ak Freddie kounye a deklare, pou reponn demann Administrasyon Cuomo an, pou anprentè ki 

ajou sou peman yo anvan siklòn lan epi ki gen mwens pase 80% domaj nan kay yo, bank ak ajans prè 

ipotèk yo gen pouvwa diskresyonè konplè ak ilimite pou debloke pwodwi asirans yo epi dwe aplike 

menm pratik yo pou prè ki gen sipò Fannie ak Freddie yo jmenm jan yo fè pou prè bank ak ajans yo 

posede yo menm, epi plase anba pwogram asirans bon kalite sèlman. 

 

Apre nouvo konsè Fannie ak Freddie sa a epi apre plis diskisyon ak administrasyon Cuomo an, anpil bank 

ap bay moun kap prete kòb yo plis lajan kounye a. Kidonk senk bank ak ajans patisipan sa yo a yo menm 

sèl pral dekese san pèdi tan yon montan apreprè $70-80 milyon pou moun kap prete kounye a, grasa 

chanjman règleman sa yo. 

 

Sant Asistans nan Ka Katastwòf Depatman yo pral opere nan kote sa yo soti 9 a.m. jiska 6 p.m., lendi 

jiska vandredi epi ant 9 a.m. ak 3 p.m. Samdi: 

 

·Recreation Center and Ice Arena, 700 Magnolia Blvd., Long Beach. 

 

·Cedar Creek Park, Merrick Rd. East, Seaford. 

 

·Copiague Memorial Library, 50 Deauville Blvd., Copiague. 

 

·Averne by the Sea, 68-20 Rockaway Beach Blvd., Averne. 

 

·Ansyen Kia, 1976 Hylan Blvd., Staten Island. 

 

Anplis, reprezantan senk bank sa yo ansanm ak OneWest bank (sou yon baz limite) pral disponib sou 

Department's Mobile Command Center a, ki pral vizite kote sa yo: 

 

Lendi, 4 mas – 11 a.m. jiska 7 p.m. , nan 131 Irwin St, Manhattan Beach, Brooklyn. 

 

Madi, 5 mas – 10 a.m. jiska 6 p.m. nan Lawrence Village Hall, 196 Central Ave., Lawrence nan Konte 

Nassau. 

 

Mekredi, 6 mas – 10 a.m. jiska 6 p.m. nan Burns Park, 4990 Merrick Rd, East Massapequa, nan Konte 

Nassau. 

 

Jedi, 7 mas – 10 a.m. jiska 6 p.m. nan 2660 Hylan Blvd., Staten Island. 

Vandredi, 8 mas – 10 a.m. jiska 6 p.m. nan 112-15 Beach Channel Dr., Belle Harbor, Rockaways. 

 

Samdi, 9 mas – 10 a.m. jiska 4 p.m. nan Holy Family Church, 9719 Flatlands Ave, Canarsie, Brooklyn. 

 

Kliyan bank ouben ajans prè ipotèk ki pa kliyan enstitisyon kap patisipe nan pwogram lan ankouraje 

vizite Sant Asistans nan ka Katastwòf pou yo ka jwenn èd reponn kesyon yo. Pwopriyetè kay ki gen 

kesyon sou asirans jeneral ankouraje tou pou yo vini.. 

 

Pwopriyetè kay ki pa ka ale nan yon Sant Asistans nan ka Katwastwòf kapab kontakte depatman nan 

(800) 339-1759, ki gen moun depi 8 a.m. jiska 8 p.m., lendi jiska vandredi, oswa ant 10 a.m. jiska 5 p.m., 

Samdi ak Dimanch. Wa p jwenn enfòmasyon sou asirans sou sitwèb Depatman an tou, www.dfs.ny.gov. 

